
Anna Diintaydaan leeyahay.

Suuraddani waxay soo dagtay markii Gaaladii Quraysheed ay Nabiga waydiisteen inuu Ilaahyadooda
(Sanamyadooda) Sano caabudo, iyana Ilaahiisa ay Sano caabudaan, markaasaa Eebe soo dajiyay Suu-
raddan, maxaa yeelay [laahay wax ka soo hadhay oo la caabudo ama laga Eeba yeesho ma aha isku soo
dhawaansho, ee waxaa isku soo dhawaansha ah xumaantoo laga tago, iyo wanaaggoo la raaco, waxayna
ku tusin Suuraddu inaan Ruuxna Qasab lagu islaaminin.

Rasuulkii Eebana wuxuu ahaa «naxariis iyo nabadgalyo korkiisa Eebe ha yeelee» markuu seexanayo kii
akhriya Suuraddan ilaa uu ka dhammeeyo. Waxaa wariyay Dhabaraani. ~ Al-Kaafiruun (1-6).

Suuraddani waxay soo dagtay Ayaamihii u dambeeyay ee noloshii Nabiga Naxariis iyo Nabadgalyo
korkiisa Eebe ha yeclee, isagoo Eebe fari in Marka Magaalada barakaysan ee Maka la soo celiyo
Dadkuna Islaannimada koox koox u galaan inuu Nabigu cibaadada Eebe badiyo kana toobad dalbo.
Waxayna ku tusin Suuraddu Nicmadoo lagu shukriyo, iyo in Eebe Diintiisa u Gargaari, waxaa kaloy ku
Tusisay Ajashii Nabiga nabadgalyiyo naxariis korkiisa Eebe ha yeelee.

Nin Daris u ahaa Jaabir Bini Cabdillaahi yaa wuxuu yidhi:Waxaan ka soo galay Safar markaasuu ii yimid
Jaabir bini Cabdillaahi ina Salaamay, Markaasaan ugu sheekeeyay suu Dadku u kala tagay iyo waxay la
yimaadeen Markaasuu Jaabir ooyay, isagoo leh: Waxaan Rasuulkii Eebe ka maqglay Naxariis iyo Nabad-
galyo korkiisa ha yeelee isagoo leh (dadku waxay ku galeen diinta Eebe kooxo, waxayna uga bixi doonaan
kooxo). Waxaa wariyay Imaam Axmad. An-Nasr (1-3).

Suuraddani waxay soo dagtay nabigu Naxariis iyo nabadgalyo korkiisa Eeba ha yeelee mar uu koray
goor Subax ah Buurta Safa Dadkan u yeedhay kuna yidhi:haddaan col idin soo weerari idiin sheego ma
i rumaysanaysaan, markaasay dheheen waannu ku rumaysan runna waannu kugu naqaannaa,markaa-
suu yidhi: Haddaba waxaan idiinka digi caddibaadda Eebe, Abuu lahabbaa markaa yidhi: Khasaare ha
kugu dhecee ma waxaasaad noogu yeedhay?. waxayna ku tusin Suuradduu inaan Qaraabannimo iyo
Xoolo, iyo carruur midna wax taraynin hadduu ruux dhumo xaqana ka leexdo, sida Abii-lahab iyo
haweenaydiisii xumaanta ku taageertay. Al-Masad (1-5).

